
				এই পৃষ্ঠাটোৰ বৈধকৰণ হৈছে
৮৩
বব্ৰুবাহ পৰ্ব্ব





উলুপী বোলয় বেটা কতেক লপস।

কুঠাৰে নকটে নখে বিদাৰিবে চাস॥

উপায়ক দেওঁ মই নকৰিবি ক্লেশ।

শুন মণি আনিবাৰ দেওঁ উপদেশ॥৪১৫

যৈসানি পিতৃয়ে অৰ্জ্জুনক দিলা দান।

সখা কৰি পুণ্ডৰীক দিলে বিদ্যমান॥

তেহো পুণ্ডৰীক বুদ্ধিমন্ত অদভুত।

তাহাক সুধিবে লাগি পঠাই দিয়া দূত॥৪১৬








উলুপীৰ আদেশত সঞ্জীৱনী মণি আনিবলৈ পুণ্ডৰীক নাগৰ

পাতালপুৰলৈ গমন








এহি বুলি পুণ্ডৰীক মাতিলা সাদৰি।

তুমিসে মোহোৰ সখি তুমি প্ৰিয়কাৰী॥

তোমাকে সহায় কৰি পিতৃ দিলা মোক।

তুষ্ট হুয়া পিতৃপাশে ঝান্টে চলিয়োক॥৪১৭

কহিয়ো সময় বুজি হৰিষৰ বেলা।

তেবেসে সিজিব কাৰ্য্য নকৰিবা হেলা॥

যেনমতে বব্ৰুবাহে মাৰিলে স্বামীক।

সকলো জানাহা তুমি কি কহিবো ধিক॥৪১৮

যেনমতে বাপে যে তোমাক দেই মণি।

সেহি কথা পুণ্ডৰীক কহিবা আপুনি॥

